
KEMENTERIAN PEMBANGUNAN
USAHAWAN DAN KOPERASI

SIARAN MEDIA

SKIM BARAKAT: RM52 JUTA PERMOHONAN BARAKAT
SEPANJANG BULAN RAMADAN

PUTRAJAYA, 17 Mac - Kementerian Pembangunan Usahawan dan Koperasi
(KUSKOP) terus memperkukuh agenda pemerkasaan Perusahaan Mikro, Kecil dan
Sederhana (PMKS) melalui Skim Biaya Ramadan Perniagaan Rakyat (BARAKAT).
Inisiatif ini merupakan pemangkin modal pusingan bagi membantu usahawan

membiayai kos operasi dan permintaan tinggi pada musim perayaan.

Sejak dilancarkan oleh YB Encik Steven Sim Chee Keong, Menteri Pembangunan
Usahawan dan Koperasi pada 5 Februari lalu, pelaksanaan skim tersebut
menunjukkan momentum yang amat memberangsangkan. Sehingga 16 Mac 2026,
skim BARAKAT telah menerima 6,044 permohonan bernilai RM 52 juta dari seluruh
negara. Sebanyak 5,590 permohonan telah diluluskan dengan nilai kelulusan

mencecah RM 35 juta.

Sambutan terhadap skim ini amat menggalakkan apabila para usahawan khususnya
dari kalangan perusahaan mikro menunjukkan minat yang tinggi terhadap skim ini
sejak ia dilancarkan pada 5 Februari 2026. Inisiatif ini ternyata telah membantu ramai
usahawan mikro untuk mendapatkan pembiayaan segera bagi menampung

permintaan yang meningkat menjelang musim perayaan.

YB Steven Sim Chee Keong menegaskan bahawa inisiatif ini mencerminkan tekad
Kerajaan untuk mempermudah birokrasi dan mempercepat akses modal kepada

usahawan. la selaras dengan Strategi A.B.C.D KUSKOP yang memberikan tumpuan

kepada Anjakan Produktiviti, Birokrasi Dipermudah, Capaian Modal dan Daya Akses
kepada Pasaran.

KUSKOP komited untuk terus menambah baik mekanisme penyampaian skim
pembiayaan sedia ada bagi memastikan lebih ramai usahawan mendapat manfaat
sekali gus mengukuhkan daya tahan ekonomi negara secara menyeluruh.

Hebatkan Perniagaan Malaysia!

KEMENTERIAN PEMBANGUNAN USAHAWAN DAN KOPERASI
17 MAC 2026

MENGENAI KUSKOP

Kementerian Pembangunan Usahawan dan Koperasi (KUSKOP) merupakan kementerian

yang bertanggungjawab mewujudkan ekosistem keusahawanan yang holistik dan kondusif

bagi menyokong pembangunan sosioekonomi negara yang inklusif, seimbang dan mampan.

Fungsi utama KUSKOP adalah menetapkan hala tuju pembangunan keusahawanan negara

dan membudayakan nilai serta minda keusahawanan dalam masyarakat Malaysia.

Agensi - Agensi dibawah KUSKOP

BIL AGENSI FUNGSI
1 Suruhanjaya Koperasi Malaysia | Agensi pembangunan dan kawal selia sektor
' (SKM) koperasi
. . . Institut latihan bagi pembangunan dan pendidikan
2. Institut Koperasi Malaysia koperasi
Agensi pembangunan Perusahaan Mikro, Kecil
3. SME Corp Sederhana (PMKS)
4. TEKUN Nasional Agensi pembiayaan mikro dan perkhidmatan
sokongan keusahawanan
Institut Keusahanan Negara . .
5. (INSKEN) Agensi pembangunan kapasiti keusahawanan
Institusi kewangan yang menyediakan skim
6. Bank Rakyat pembiayaan keusahawanan dan Perusahaan
Kecil Sederhana (PKS)
7 SME Bank Institusi kequgan pembangunan bagi
perusahaan kecil dan sederhana
8. UDA Holdings Berhad Qgeetng pembangunan hartanah dan pengurusan
9. PERNAS Agensi pembangunan industri francais
10, Amanah Ikhtiar Malaysia Agensi pembiayaan dan fasilitasi keusahawanan
kepada golongan berpendapatan rendah

